
Lúnasa 2010
“Tonnmharcaíocht trí Ghaeilge”

Imeachtaí Gaeilge i gContae Phort Láirge do Sheachtain Oidhreachta 2010
Tá Oifigeach Gaeilge Chomhairle Contae Phort Láirge i obair i gcomhar le Freedom Surf School & Adventure sa Trá Mhór, Co Phort Láirge chun imeachtaí trí Ghaeilge a chur ar siúl le linn Sheachtain Oidhreachta na bliana seo, a bheidh ar siúl ón nDomhnach, 21 Lúnasa go dtí an Domhnach, 29 Lúnasa.

Tonnmharcaíocht

Más mian leat do chuid Gaeilge agus do chuid scileanna tonnmharcaíochta a fheabhsú ag an am gcéanna, is fiú cuairt a thabhairt ar an Trá Mhór ag meánlae ar an Domhnach, 22 Lúnasa, i gcomhair cheachtanna tonnmharcaíochta. Ar chostas íseal €20 (leath den gnáth-phraghas) is féidir leat dó go leith uair a chloig a chaitheamh ag tonnmharcaíocht agus an Ghaeilge a úsáid ag an am gcéanna. Tá sé seo oiriúnach do dhaoine fásta agus do pháistí in aois a naoi mbliain d’aois nó níos mó agus is gá clárú roimh ré. Iarrtar ar dhaoine buaileadh le chéile ag Freedom Surf School ag a meánlae. Déan teagmháil le Billy sa Freedom Surf School ar (086) 3914908 nó info@freedomsurfschool.com i gcomhair a thuilleadh eolais nó chun d’áit a chur in áirithe.
Ag Cuardach sna Locháin

Más fearr le do pháistí rud éigin atá díreach chomh spreagúil céanna, ach ar thalamh tirim, is féidir dul ag cuardach sna locháin ar thrá na Trá Móire leis an eiceolaí cáiliúil Éanna Ní Lamhna. Beidh Éanna i láthair ar an dtrá ag a meánlae ar an Domhnach, 22 Lúnasa chun a cuid saineolais a roinnt leis an lucht féachana mar gheall ar eiceolaíocht shaibhir na locháin cois farraige. Tá an imeacht seo saor in aisce, agus arís iarrtar ar dhaoine buaileadh le chéile ag an Freedom Surf School ar dtús. Chun tuilleadh eolais a fháil air seo agus chun clárú, déan teagmháil le Billy sa Freedom Surf School ar (086) 3914908 nó info@freedomsurfschool.com.

Imeachtaí Eile

I measc na n-imeachtaí eile a bheidh á eagrú ag Comhairle Contae Phort Láirge thart thimpeall an chontae le linn Seachtain Oidhreachta beidh, caint ar Thithe Cheann Tuí in Iarthar Phort Láirge sa Chlais Mhór ar an 25 Lúnasa ar a 8.00i.n.; Siúlóid Fiadhúlra ar an gCoinigéar sa Rinn ar an 22 Lúnasa ar a 10.00r.n.; Caint agus Taispeántas ar an Tírdhreach Áitiúil i mBaile Mhac Cairbre ar an 26 Lúnasa ar a 8.00i.n.; agus Caint ar Chumainn Liteartha & Díospóireachta i bPort Chládach ar an 24 Lúnasa ar a 7.30i.n. Chomh maith leis sin, beidh Leabharlann Dhún Garbhán ag eagrú taispeántais shníomhacháin agus taispeántas ar chrainn dhúchasacha na hÉireann i rith na seachtaine chomh maith.
Is féidir tuilleadh eolais ar imeachtaí Sheachtain Oidhreachta i bPort Láirge agus go náisiúnta a fháil ar www.heritageweek.ie nó ar shuíomh idirlíon na Comhairle ar www.waterfordcoco.ie nó trí dhul i dteagmháil leis an Oifigeach Oidhreachta i gComhairle Contae Phort Láirge ar 058 20839 agus/nó bguest@waterfordcoco.ie. 

Sí an Chomhairle Oidhreachta a eagraíonn an tSeachtain Oidhreachta, le tacaíocht ón Roinn Comhshaoil, Oidhreachta agus Rialtas Áitiúil. Eagraítear í mar chuid de Laethanta Oidhreachta na hEorpa, comh-thionscnamh idir Chomhairle na hEorpa agus an Aontas Eorpach. Tugann Údaráis Áitiúla Phort Láirge tacaíocht don tSeachtain Oidhreachta go háitiúil. 

-críoch-

Tuilleadh eolais: Joanne Rothwell, Cartlannaí an Chontae, Comhairle Contae Phort Láirge: (058) 23673 nó jrothwel2@waterfordcoco.ie 


nó
Billy Butler, Freedom Surf School: (087) 391 4908 / info@freedomsurfschool.com
